Nafarroako Parlamentuko Mahaiak, 2010eko irailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txentxo Jiménez Hervas jaunak aurkeztutako galdera, Nafarroako Udal Funtzionarioen Montepioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko irailaren 7an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Txentxo Jimenez Hervás jaunak, Legebiltzarreko Erregelamenduaren babesean, honako galdera hauek egin dizkio Nafarroako Gobernuko Lehendakaritza, Justizia eta Barne Departamentuari, idatziz erantzun diezaion:

Gaia: Nafarroako Udal Funtzionarioen Montepio Orokorra

1.- Barañaingo Udalak Montepioari atxikitako 14 funtzionario ditu bere plantilla organikoan –Nafarroako udal funtzionarioen % 0,48, Iruña, Tutera eta Tafalla alde batera utzita–. Hori horrela izanda, zergatik hartzen du bere gain Montepioaren finantzaketa-kostuaren % 5,89 ( 1.060.286,54 euro)? 

2.- Nafarroako zenbat udaletan gertatzen da halako deskonpentsazioa? Horri buruzko informazio xehakatua nahiko nuke.

Iruñean, 2010eko abuztuaren 16an

Foru parlamentaria: Txentxo Jiménez Hervas

